
Randi Jacobsen

Politiið hevur tikið 
ein 39 ára gamlan 
mann, sum hevur 
viðgingið at hava 
víst fyri børnum

Mikudagin ringdi 
ein danskur skúla­
leiðari, sum er í 
Føroyum við einum 
skúlaflokki, til politi­
ið og boðaði frá, at 
ein maður í tveim­
um førum hevði víst 
fyri næmingunum.

Hetta var við hús­
ið hjá Kongshavn­
ar Kvinnufelag á 
Glyvrum, har flokk­
urin gisti.

Sama dag varð 
maðurin tikin.

Hann játtaði sina 
gerð, og at hann eisini 
hevði víst fyri nøkr­
um gentum í Havn.

Maðurin er 39 
ára gamal og býr á 
Skálafjørðinum.

Randi Jacobsen

Við flogfarinum 
mánadagin kom ein 
33 ára gamal íslend­
ingur, sum hundurin 
hjá tollvaldinum 
vísti áhuga.

Í undirbuksu­
num hjá manninum 
varð funnin ein 
minni nøgd av 
hassji, men politiið 
var sannført um, at 
tað ikki varð alt.

Tað vísti seg, at 
meira varð krógvað 
innvortis, og miku­
dagin varð samlaða 
nøgdin gjørd upp til 
umleið 270 gramm.

Hósdagin var 
maðurin í Føroya 
rætti, sum dømdi 
hann 30 daga fongs­
ulsrevsing og at 
verða vístur av landi­
num fyri fimm ár.

Maðurin segði, at 
hassjið var til egna 
nýtslu. Hann var kom­
in til Føroya, tí hann 
vónandi at fáa kans 
við onkrum báti.

Hann fór beint 
úr rættinum at sita 
dómin, og tá ið ein 
mánaður er farin, 
verður hann sendur 
við einvegis ferða­
seðli til Íslands.

Fleiri bygnaðarbroytingar 
eru gjørdar í politinum 
seinastu árini. Eitt nú er 
landið býtt upp í trý øki, og 
sýslumaðurin hevur ikki 
longur nakra leiðarauppgávu 
í politinum. Hann er vanligur 
polittsur, sum eisini røkir 
sýslumansuppgávur. Hetta 
er tó ikki galdandi syri 

Suðuroynna, har gamla 
skipanin er varðveitt.

1. november henda broyt­
ingar við Norðurøkinum. Tá 
verða allir politistar knýttir 
at politistøðini í Klaksvík 
fyri at røkja allar politiupp­
gávur í Eysturoynni og í 
Norðoyggjum.

Politistøðin í Runavík fer 
framvegis at hava sama virk­
semi við vanligari avgreiðslu 

av pass, koyrikorti, nummar­
plátur, fúta- og skiftirætti, 
notarialmál og vígslumál. 

Umframt verður sýslu­
maðurin fast knýttur at virk­
seminum á støðini. Miðað 
verður eisini eftir, at tá sýslu­
maðurin ikki er tilstaðar, so 
er annar politistur á støðini.

Koyra runt
Politivirksemi verður í stóran 

mun útinnt við koyrandi varð­
ferð, t.v.s. at politistarnir, sum 
møta til patruljutænastu, 
røkja sínar uppgávur frá 
politibilunum og koyra um 
alt økið.

Patruljutænastan er 
skipað á tann hátt, at tað 
altíð eru tveir politistar til 
tænastu hvønn dag í árinum 
og alt samdøgrið. Umframt 
koyrir ein hundapatrulja og 

ein ferðslupatrulja í Mið- og 
Norðurøkinum undir skipan 
av felags vaktsentralinum 
í Tórshavn, har til ber at 
tryggja, at politiið er har, 
sum uppgávan er.

Politistar, sum ikki eru 
settir til patruljutænastu, 
verða settir til aðrar uppgávur 
ella átøk í økinum.

Kirkjugarðurin á Sandi varð 
longur, men tá henda tað 
ólukkuliga fyri bygdina, at 
áhugaverd fornminni vórðu 
funnin har. 

Tað skuldi tí ikki gravast 
meira, og kommunan varð 
biðin um at finna annað øki 
til kirkjugarð.

Hetta málið hevur drigið 
út, tí kommunan vildi 
hava landið at gjalda fyri, 
at kommunan noyddist 
at útvega sær annað øki. 
Kommunan metti tað 
sum ognartøka av nýtslu­
rættinum og harvið lendi­
num, sum kommunan vildi 
hava endurgjald fyri.

Hesa tíðina hevur tó verið 

neyðugt at grava í friðaða 
kirkjugarðinum, tí tað fanst 
eingin annar møguleiki.

Men nú er loysnin 
funnin.

Kommunan hevur havt 
fund við Mentamálaráðið, 
sum hevur sagt seg vera til 
reiðar at finna peningin at 
keypa kirkjugarðin fyri.

Upphæddin svarar til tað, 

sum tað fer at kosta at gera 
nýggjan kirkjugarð.

Brandur Sandoy, borgar­
stjóri sigur, at henda avtala 
ikki er viðgjørd í komm­
unustýrinum, tí hon er so 
nýggj, men hann heldur seg 
hava skilt, at avtalan fær 
fulla undirtøku í kommunu­
stýrinum.

Hvar nýggi kirkjugarðurin 

skal verða er ikki greitt. 
Heldur ikki tann spurning­
urin er viðgjørdur í komm­
unustýrinum enn.

Hava tit hugskot ella viðmerkingar, 

send ein sms til 225000

Selja kirkjugarðin
Sands kommuna hevur nú gjørt avtalu við Mentamálaráðið um, at landið yvirtekur kirkjugarðin 
við teimum mongu fornminnunum í, og fyri peningin fer kommunan at gera nýggjan kirkjugarð

Norðurøkið fær miðstøð í Klaksvík
Frá 1. november verða allir 16 politistarnir í Eysturoynni og í 
Norðoyggjum knýttir at politistøðini í Klaksvík

Blottari 
avdúkaður

Hevði hassj 
í maganum

Heimasandsfólk komu í dýrastu 
neyð, tá ið fornminni vórðu 

funnin í kirkjugarðinum


